
 
 
 
 

Migrazio Politiketako Zuzendaritza Nagusiak hainbat jarduera, estrategia 

eta plan bultzatu ditu eta, besteak beste, Arrazismoaren eta Xenofobiaren 

aurkako Borrokarako Nafarroako 2021-2026 Plana prestatu du, Nafarroako 

Gobernuak 2022ko martxoaren 16an onetsitako erabaki baten bidez. 

Horiek horrela, Migrazio Politiketako Zuzendaritza Nagusiak programa 

esperimental hau ezartzea proposatu du: Nafarroan Arrazakeriaren eta 

Xenofobiaren Aurka Egiteko Arreta Zerbitzua. Hasteko, bi urterako ezarriko da, 

eta helburu izanen du arrazakeria edo xenofobiagatik diskriminazioa jasaten 

duten biktimei arreta integraleko zerbitzua ematea. 

Arrazismoaren eta Xenofobiaren aurkako Borrokarako Nafarroako 2021-

2026 Planak zenbait neurri ezartzen ditu eta aurreikusten du, besteak beste, 

arrazakeriaren eta xenofobiaren biktimei laguntzeko zerbitzu publiko bat sortuko 

dela zerbitzu hauek ematearren: arreta integrala, bitartekaritza, justizia 

errestauratiboa, dokumentazioa eta sentsibilizazioa. Horrek eraginkortasun 

handiko erronka ekarriko du arrazakeriak eta xenofobiak eragindako istiluak eta 

gorroto delituak eta arrazismoa prebenitzeko eta tratatzeko, bai eta 

infrasalaketaren konponbidea ere; horretarako, inplikatutako kolektibo guztiekin 

lan egin behar da. 

Partaidetza anitza eta askotarikoa sustatzea zeharkako helburua da 

Arrazismoaren eta Xenofobiaren aurkako Borrokarako Nafarroako 2021-2016 

Plana prestatzeko. Horretarako, 2021eko ekainetik azarora bitartean, parte 

hartzeko prozesu bat egin zen, eragindako eta inplikatutako eragileen aniztasuna 

barnean hartuta, eta, aldi berean, ezagutza tokitik Administraziora transferitzea 

lehenetsita (bottom-up). 

Parte hartzeko prozesua bereziki aberasgarria da, ikuspegien 

aniztasunean eta pluraltasunean oinarritzen baita.  Hori dela eta, egindako 

prozesu parte-hartzailean ez zeuden soilik arrazalizatutako pertsonak, gizarte 

zibil osoa baizik, diskriminaziorik gabeko bizikidetza lortu ahal izateko. 

MIGRAZIO POLITIKETAKO ETA JUSTIZIAKO KONTSEILARIAREN 

FORU AGINDU BATEN PROIEKTUAN IZANDAKO PARTE-HARTZE 

PUBLIKOAREN TXOSTENA; FORU AGINDU HORREN BIDEZ 

ONESTEN DA NAFARROAN ARRAZAKERIAREN ETA 

XENOFOBIAREN AURKA EGITEKO ARRETA ZERBITZUA 

EZARTZEA PROGRAMA ESPERIMENTAL MODUAN 



 

Diagnostiko fasean bilatu zen parte-hartzaileen jatorria anitza izatea, sexu 

bakoitzak ordezkari kopuru bera izatea, eta, ahal zen neurrian, adinak eta 

ezagutzak ezberdinak izatea. Halaber, rolen aniztasuna bermatu zen. 

Prozesua benetan parte-hartzailea izan zedin, etapa guztietan izan behar 

zuen parte-hartzea, eta, horregatik, planaren diagnostikoa, prestaketa eta 

informazio publikoa joan-etorriko bidetzat hartu ziren, ondorioetara, 

dokumentuetara, esperientzietara eta neurrietara hainbat unetan itzuliz, ikuspegi 

eta begiradaezberdinetatik, egokiak eta aproposak zirela ziurtatzeko. 

Plana egiten hasteko, lan mahaia jarri zen abian. Mahai horretan, hainbat 

erakunde eta kolektibotako ordezkariek, Plana idazteko taldeko kideekin 

koordinatuta, elkarrekin berrikusi zituzten aurretik egindako diagnostikotik 

eratorritako ondorioak eta neurriak. 

Parte hartzeko prozesu horretan, planaren edukia eta esku hartzeko 

arloak berriz definitu ziren. Lan saio bakoitza ikuspegi parte-hartzailetik 

dinamizatu zen, eragileen arteko elkarrizketa bultzatuz identifikatutako funtsezko 

elementuen inguruan, egitura malgu batetik, narrazioak, neurriak, ondorioak eta 

esperientziak argitara atera eta zalantzan jarri ahal izateko. 

Plana egiteko prozesua amaitu ondoren, planaren zirriborroa jendaurrean 

jarri zen, lortutako emaitza ezagutzera emateko eta, plana aldatu eta/edo 

hobetzeko asmoz, ekarpenak jasotzeko aldi bat irekitzeko. Prozesu hori 

Nafarroako Gobernuaren Gobernu Irekiaren webgunearen bidez gaitu zen. 

Zerbitzu horren helburua da, administrazio egintzen gardentasunaren bidez, 

herritarren parte-hartzea hobetzea, politikak, prozedurak eta zerbitzuak 

herritarren benetako beharretara egokitzeko. 



Eta azpimarratu behar da Nafarroan Arrazakeriaren eta Xenofobiaren 

aurkako Diagnostikoa eta Plana egin zirenean ikusi zen eskaera nagusia izan 

zela, hain zuzen ere, Arrazakeriaren eta Xenofobiaren Aurka Egiteko Arreta 

Zerbitzu Publiko bat abian jartzea. 

Hauek dira parte hartzeko aurreko prozesuan jaso ziren ekarpenetako 

batzuk, baliabide hori abian jartzeari dagokionez: 
 

Bulego berri bat sortzea 

Bulego berria espazio sinboliko positibo gisa ikusten badugu ere, “lortu behar 

dugu ez dadila izan gauza sinboliko bat soilik, baizik eta benetako eragin bat 

izan dezala” 

Bulegoak landu beharko lituzkeen premia identifikatuak 
 

Izapide eta laguntza publikoak eskuratzean, pertsona arrazializatuen 

kalteberatasuna handiagotzen duten baldintzak identifikatzea 

Atzerritarrei buruzko Legeari lotutako arazoak 

sistematizatzea Administrazio prozesuetan laguntzea, 

adibidez 

Tituluen eta ikasketen homologazioa arintzeko aholkuak eta laguntza ematea 

Aholkuak eta laguntza ematea eskakizun eta terminologia konplexuak dituzten 

izapide burokratikoetan 
Informazio errealista ematea bulegoa erabiltzen dutenei: “Hauek dira dituzun 

eskubideak, horiek dira ez dituzunak, horiexek dira lortzen ahal dituzunak”. 

Egoera administratibo irregularra administrazio publikoaren eremuetan 

babesgabetasuna eta zaurgarritasuna eragiten duen errealitate gisa 

ikusaraztea, diskriminazio arrazista edo xenofoboarekin lotuta. 

Zerbitzu publikoetarako sarbidea bermatzea beldurrik, babesgabetasunik eta 

zaurgarritasunik gabe: “Astean behin landako lantokitik Tuterara erosketak 

egitera joaten diren senegaldarrek beldurtuta bidaiatzen dute autobus eta tren 

geltokietako kontrolengatik”; “migratzaileek iristen diren lehen egunetik dute 

beldurra”; “ijitoak neurriz kanpo atxilotzen dituzte, haiek esandakoa zalantzan 

jartzen dute, eta abar”. 



Gorroto delituak eta gorroto istiluak salatzeko (eta datuak biltzeko) gunea. 

 
 

Proposamen horien ondorioz, Arrazakeriaren eta Xenofobiaren Aurka 

Egiteko Arreta Zerbitzuaren filosofian honako funtzio hauek txertatu ziren: 

 Arreta integrala 

 Jarduketa protokoloak aktibatzea 

 Aholkularitza juridiko pertsonalizatua eta bitartekaritza; 

 Egiturazko arrazakeria detektatzea; 

 Justizia errestauratiboa; 

 Prestakuntza; 

 Dokumentazioa; 

 Arrazismoaren eta xenofobiaren aurkako borrokan zerbitzu eta baliabide 

publikoen hedapena eta sustapena indartzea. 

 

Ondoren, Nafarroan Arrazakeriaren eta Xenofobiaren Aurka Egiteko Arreta 

Zerbitzua izeneko programa esperimental hori bi urtez ezartzeko Foru Agindu bat 

abian jartzeko prozesua hasi da; programa urtero luzatzen ahalko da, Gizarte 

Zerbitzu Orokorren Zorroa onesten duen ekainaren 17ko 69/2008 Foru 

Dekretuan sartu arte. 

Prozesu horrek hasierako proposamen-txosten bat izan du, Gobernu Irekian 

aurretiazko kontsulta irekitzera bideratua. 15 egun horietan ez zen beste 

ekarpenik jaso. Ondoren, aurretiazko kontsulta publikoaren txostena egin zen, 

foru aginduaren proiektuaren testuarekin batera. Proposamen hori Partaidetzara 

bidali zen beste ekarpen txanda bat egin zezan ekainaren 17tik uztailaren 10era 

bitartean. 

Bitartean, kontsulta espezifiko bat egin zitzaien Nafarroako Gobernuko 

departamentuei, programa esperimental hau abian jartzeari buruzko 

proposamenak egin zitzaten. Departamentuek 2022ko ekainaren 22tik uztailaren 

6ra arteko epea izan dute ekarpenak egiteko. 

 Ez da beste ekarpenik jaso. 

Azkenik, parte hartzeko azken prozesua amaitu ondoren (ekainaren 17tik 

uztailaren 10era), aurkeztutako proiektuak ez du beste ekarpenik jaso. 



Horrek guztiak, txosten espezifikoekin batera (genero inpaktuari buruzko 

txostena eta NABIren txosten espezifikoa, araudiaren memoria, memoria 

ekonomikoa, aurrekontuei buruzko txostena, egokitasunari eta antolaketari 

buruzko memoria, irisgarritasunaren gaineko inpaktuaren txostena eta 

partaidetza txosten hau), Nafarroan Arrazakeriaren eta Xenofobiaren Aurka 

Egiteko Arreta Zerbitzu hau finkatzeko oinarrizko ardatzak ezarriko ditu, zerbitzu 

horren ezarpenak arrazismoaren eta xenofobiaren aurkako borroka indartu nahi 

baitu eremu instituzionaletik, orain arte zeuden baliabideak eta eskumenak 

handituz, Foru Komunitatean arrazakeriaren eta xenofobiaren biktimei babesa, 

aholkularitza, laguntza eta informazioa emateak administrazio publikoarentzat 

duen garrantzia kontuan hartuta. 

Iruñean, 2022ko uztailaren 12an. Ayllu-Kulturen arteko Bizikidetzarako eta 

Arrazismoaren eta Xenofobiaren aurkako Borrokarako Zerbitzuko zuzendaria. 

Idoia Saralegui San Sebastián. (Sinadura jatorrizkoan dago). 

 


